AYITI: List Siveyans Kategori De (2)

Gouvenman Ayitit an pa konfome | net avek nom minimom yo pou eliminasyon
trafik lan; sepandan Leta ayisyen ap fé gwo efo pou li rive fe sa. Leta ayisyen reya-
lize gwo efo pandan peryod rapo sa a kouvri: li femen plizyé ofelina kote te
genyen abi, epi li rekonstitye sistem fwaye akey li, pou li bay timoun Ki viktim tra-
fik apwi epi pou redwi vilnerabilite yo devan maltretans. Leta ayisyen an pran
aksyon kont kék ofisyél ki te konplis; li mandate ke fok vikim jwen restitisyon lé
gen kondanasyon pou trafik; li ogmante kantite ajan lapolis ki resevwa fomasyon;
li deplwaye premye klas polis sou fwontye yo ki resevwa fomasyon pou detekte
epi lite kont trafik; epi li entansifye kowodinasyon e siveyans ki fet nan efo lit kont
trafik lan. Sepandan, gouvénman an pat kapab montre li deplwaye plis efo pase sa
li te deplwaye nan peryod rapo presedan an. Leta ayisyen pat fé okén pouswit pe-
nal kont ofisyel ki konplis, epi li pat fe anket sou anpil akizasyon ki fet de konpli-
site ofisyel, ki gen ladan yo komplisite komisé en chef pake an. Leta pat fé alo-
kasyon finansye pou efo lit anti-trafik lap menen, ni nonplis pou bay viktim sevis,
epi li pat apwouve ni mete ann aplikasyon plan aksyon nasyonal pa li an, ni pwo-
sedi operasyonel nomal li, pou idantifikasyon viktim. Febles sistem jiridik Leta an
epi absans konsyantizasyon sou pwoblem trafik lan nan ran lapolis, pami komise
gouvenman epi jij yo vinn antrave pouswit e kondanasyon trafikan yo. Leta pat fe
anpil pou konbat sevitid domestik timoun (réstavek). Kidonk, Ayiti rete nan menm
pozisyon Kategori de (2) sou List Siveyans lan pou yon dezyem ane konsekitif.

REKOMANDASYON POU AYITI :

Fe gwo efo pou ankete, pouswiv epi kondane trafikan, san pa bliye ofisyel ki kon-
plis epi moun ki responsab sityasyon sevitid domestik e trafik seksyel timoun. Bay
miz an plas plan aksyon nasyonal anti-trafik lan priyorite, epi mete resous pou li,
epi ogmante finansman a lon tém pou pwogram asistans pou viktim; kontinye
devlope epi ranfose sistem fwaye dakey ann Ayiti ki fek ap komanse an, epi lot
sevis rezidansyel pou timoun; fome lapolis, komisé gouvénman, jij, avek prestate
sevis pou viktim ki nan tout rejyon Ayiti sou zafe trafik lan; apwouve epi mete an
plas pwosedi fomel pou gide ofisyel yo, pou yo ka fé idantifikasyon pwoaktif de
viktim e pou yo ka voye viktim yo nan abri oswa nan sevis ki ta korespon ak ka yo;
devlope resous ak kapasite pou fe enspeksyon sit travay yo pou detekte travay fose;
devlope Ilwa oubyen politik pou kapab regile moun ki chache travaye ki soti nan 10t
payi; mete ann aplikasyon mezi pou redrese vilnerabilite ki fe timoun tounen
réstavek, san pa bliye timoun ki viktim neglijans, maltretans ak vyolans; redije epi
pwomilge yon Iwa pou pwoteksyon timoun avek pwoteksyon spesifik pou timoun



ki viktim trafik; fé yon jan pou ka swiv systematikman done sou trafik epi efo Le-
ta fe nan lit kont trafik lan; fe efo pou redwi demand pou komes séksyeél ak travay
fose; epi sansibilize piblik ayisyen an sou dwa timoun genyen pou jwenn edi-
kasyon avek libéte de esklavaj pou lite kont tolerans pratik restavek la.

POURSWIT

Leta te kontinye fe efo nan travay lapolis. Lwa anti-trafik 2014 lan (No.
CL/20140010) te kriminalize trafik seksyel e trafik travay epi te preskri sanksyon
ki ant 7 a 15 lane prizon epi tou yon amand ki monte ant 200.000 a 1,5 milyon
goud ($3,180 a $23,830), ki te ase seve, epi nan sa ki konséne trafik seksyel, li te
ann ako tou ak sa ki preskri pou 1ot krim grav tankou pa egzanp vyol. La lwa
prevwa yon ogmantasyon de pen ki kapab rive jis prizon pou tout la vi, le viktim
lan se yon timoun. Pandan peryod rapo sa a kouvri, gouvénman an te ankete sou
de (2) ka ki ta ka se ka trafik ki tap fét, kote sis (6) moun (sis dosye an 2016), gen
ladan yon ajan lapolis nasyonal; te louvri de (2) nouvo pouswit (twa (3) an 2016)
kont de (2) akize; epi te vinn genyen yon kondanasyon pou trafik (te genyen twa
(3) an 2016). Santans la sete set (7) lane prizon epi yon amand 200.000 goud
($3,180); lajistis te egzije trafikan an pou | peye 100.000 goud ($1.590) bay viktim
lan. Gouvénman an te kowopere avek fos lapolis ameriken nan yon ankeét ki te
genyen kom rezilta kondanasyon yon sitwayen ameriken pou tourism seksyel ak
timoun. Obseévate note ke trafikan yo fonksyone avek ampil enpinite. Nan mwa
novanm 2017 lan, minist lajistis lan te revoke senk pwokire adjwen pou patisi-
pasyon yo nan liberasyon néf (9) moun ki te apreyande pou prezonpsyon trafik
pandan yon operasyon enfiltrasyon ki te fet nan mwa d fevriye 2017. Sepandan,
komise ke yo te revoke yo, pat janm akize de okéen krim, epi komise an chef gou-
venman an, ki selon seten ofisyel ak obsevate, se li menm menm menm Ki te res-
ponsab liberasyon sispé yo apre li te resevwa lajan anba tab, li menm yo pa janm fé
anket sou li.

Febles nan sistem jiridik Ayiti an, epi absans konsyantizasyon sou trafik nan ran
lapolis, nan pake a epi pami jij yo te antrave pouswit avék kondanasyon trafikan
yo0. Sosyete sivil lan epi otorite yo te kontinye eksprime preyokipasyon yo sou lefet
ke séten ofisyel Leta ki nan zon rekile manke fomasyon sou lwa anti-trafik 2014
lan epi miz ann aplikasyon li, e sa vinn te bay kom rezilta ke chéf dakizasyon yo te
mwen seve epi se antant enfomel ki fet pou rezoud ka yo. Leta te dispanse yon
fomasyon sou trafik moun epi sou klandestin bay 1.022 ajan Polis Nasyonal Ayi-



syen. Fomasyon an te dire twa (3) zedtan. Leta te kontinye kolabore avék yon
ONG sou yon pwojé ki resevwa finansman soti aletranje pou fome moun ki travay
nan sekte jidisye an nan dives rejyon ann Ayiti sou lwa anti-trafik 2014 lan epi sou
manye pou aplike li komsadwa. Nan mwa janvye 2018, Lapolis Nasyonal te depl-
waye PoliFront, ki te premye pwomosyon 100 ajan lapolis fwontalyé nan Wana-
ment, pwen ki pi aktif nan fwontyé Ayiti an, epi yo te gen kom manda pou yo lite
kont dives fom kriminalite fwontalye ki gen ladan yo trafik tou. Avan deplwaman
an, PoliFront te resevwa yon fomasyon sis (6) semen kote te genyen yon sesyon
sou trafik moun.

PWOTEKSYON

Leta te entansifye efo li nan domen pwoteksyon an. Leta pat sistematikman fé swi-
vi sou done ki gen pou we ak idantifikasyon viktim; sepandan, ka ki te rapote yo
montre ke Leta te idantifye o mwen 31 potansyel viktim trafik, konpare avek 43
viktim an 2016. An 2017, ofisyel gouvenman te fémen kat (4) ofelina kote te
genyen ka abi ak maltretans. Ofelina sa yo te ebéje 116 timoun epi ki te gen potan-
syelman ladan yo ka trafik. Ofisyel Leta yo te plase 51 nan timoun sa yo nan
fwaye dakey; rést timoun Ki te rete yo, yo te tounen yo nan fanmi yo. Gouvenman
an te akredite 76 fanmi andedan nouvo pwogram li fék devlope pou fanmi dakey li,
pou redwi vilnerabilite timoun devan trafik lan oubyen pou anpeche yo viktimize
anko yon dezyem fwa. Gouvénman an pat fe oken efo vizib sou kesyon pratik
restavek la, menmsi se yon pwoblém ki jeneralize nan tout peyi an.

Lwa anti-trafik 2014 lan te bay komisyon anti-trafik lan kom tach pou li elabore
pwosedi operasyonel nomal pou gide ofisyél yo nan idantifikasyon epi reyabilita-
syon viktim trafik yo; gouvenman an pat apwouve pwojé pwosedi sa yo ki te fét an
2016. Lwa an te egzije pou gouveénman an bay pwoteksyon, sévis medikal epi psi-
ko-sosyal bay viktim yo, epi pou li kreye yon fon asistans ki ta anba regilasyon Le-
ta, pou viktim yo. Sepandan, menm jan avek sa ki te fét an 2016, gouvénman an
pat konsakre okén finansman pou asistans viktim epi li te depann de 0ganizasyon
enténasyonal ak ONG pou founi swen sa yo. Lwa anti-trafik 2014 lan te stipilie
lajan epi 10t byen otorite yo ta sezi nan anket trafik yo dwe sévi pou finanse sévis
pou viktim trafik yo epi fonksyonman komisyon trafik moun lan; sepandan, pa gen
oken endikasyon ki montre sa te fet vre. Ofisyel nan gouveman an te voye timoun
ki te viktim trafik al bokot sevis byenét sosyal li, ki li menm pat gen ase lajan pou |
asire swen timoun sa yo. Lé fini, sévis byenet lan te li menm voye timoun viktim



yo ale nan sant dakey rezidansyel ki anrejistre ak gouvénman an. Alenkinle, paske
sant sa yo te manke resous, yo te selman kapab founi pou yon ti tan selman sevis
dokte ak psikoterapi, rechéch pou jwenn fanmi, evalyasyon ki fét avan yo retou-
nen, epi yon asistans limite pou fanmi ki resevwa viktim sa yo. Gouvénman an pat
gen yon pwogram fomel pou asiste viktim ki te retounen ann Ayiti, men li te voye
viktim sa yo ale nan oganizasyon entenasyonal avek ONG.

Otorite yo te travay kotakot avek Gadkot ameriken yo pou resevwa migran ayisyen
Ki te fé tantativ pou rive Bahamas oubyen Etazini; otorite ayisyén yo te evalye ti-
moun Ki pat akonpaye pou we si se trafike yo te trafike, epi yo te fasilite yo pou yo
sa ka rejwenn manm nan fanmi yo. Gouvenman an, an patenarya avek yon gou-
venman etranje epi yon oganizasyon entenasyonal, te louvri sant resous fwontalye
(CRF) nan chak nan kat (4) gran post fwontalye yo. Chak gen ladan yo reprezan-
tan sevis byenét sosyal, ajans pwoteksyon timoun, epi kek ONG. Sant sa yo te
idantifye epi founi sévis pou viktim trafik nan zon fwontalyé yo.

Lwa anti-trafik moun lan te gen dispozisyon ladan li pou akode rezidans pwoviz-
wa pandan pwosedi lajistis pou viktim trafik ki soti nan 10t payi, avek tou aksé pou
konsey jiridik, sevis entépretasyon pou sa ki pale lang etranjer, epi rezidans pema-
nan; sepandan gouvenman an pat founi sevis sa yo epi pat gen posibilite pou li dis-
poze de resous finansyéer pou mete yo ann aplikasyon. Pou bay asistans lajistis nan
yon pwosg, fok viktim la temwanye kont moun li menm te akizye a devan je moun
sa a; pa gen enstalasyon pou pemeét deklarasyon fét sou videyo oubyen enstalasyon
ki adapte pou timoun pandan pwosedi nan lajistis. La lwa pwoteje moun ki viktim
de tout responsabilite pou krim yo komet ki konsekans sityasyon yo kom viktim
trafik moun. Pa gen dispozisyon legal pou restitisyon nan pwosedi sivil lan, an fave
de viktim trafik, men yon jij kapab mandate restitisyon sivil pou 10t krim ki an re-
lasyon, sou baz kod sivil Ayiti an.

PREVANSYON

Gouvenman an ogmante efo li fe pou ampeche trafik moun fét. Gouvénman an pat
bay resous pou komisyon lit kont trafik moun li an, konpare avek 10 milyon goud
($158.860) pou ane 2017 lan. Mank resous te kontinye antrave efo ki te fét pou lite
kont trafik moun, men kowodinasyon gouvenman an ant bayé yo epi ant ministe yo
te amelyore pandan peryod rapo sa a kouvri. Nan mwa d jwen 2017, avek yon fi-
nansman yon bayeé ekstern te kontribye, komisyon lit kont trafik lan te mennen
yon konferans piblik, ansamm ak sevis Leta ki konséne yo epi ONG tou, pou saka



mete aksan sou pwoblem trafik ki nan peyi a, epi pou yo acheve pwojé plan
aksyon nasyonal 2017-2022 lan. Yon avan-pwojé definitif te prezante bay Minist
Afe Sosyal ak Travay, men li pat ko jwenn apwobasyon le peryod rapotaj sa a te
fini. Pat gen resous ki te alwe pou miz ann aplikasyon plan sa a. Gouvénman an te
amelyore siveyans avek kowordinasyon ant Ministé Afé Sosyal ak Travay lan epi
komisyon anti-trafik lan; sepandan te souvan genyen remaniman pami dirijan Mi-
nisté an e sa t ape poze pwoblem biwokratik nan lit kont trafik lan. Nominasyon
yon nouvo Minist Afé Sosyal nan mwa d septanm 2017, te sepandan pemeét yon
strikti amelyore pou enstitisyonalizasyon komisyon anti-trafik moun lan anndan
ministe an, ki te vinn ranplase manm komisyon ki pat aktif yo. Gouvénman an pat
asire siveyans sistematik efo anti-trafik li. Poutan komisyon an te travay avek eks-
pé teknik de | Inyon Ewopeyen pou | elabore yon avan-pwojé de rapo Ki te dekri
pwoblem trafik lan ann Ayiti; rapo an tap tann apwobasyon ministé an anvan divil-
gasyon li.

Gouvenman an pa fé ankenn efo pou | ta sansibilize piblik lan sou dwa timoun
genyen pou jwenn edikasyon epi libéte de tout esklavaj pou lite kont tolerans piblik
la genyen pou pratik restavek la. CRF yo te gen afich edikatif epi depliyan sou afée
trafik lan nan prensipal post kontwol ki nan fwontyéer; men absans kontwol nan 96
post fwontalye ki pat ofisyél yo te pémet trafik lan kontinye ap fét. Otorite yo
deklare ke yo pa gen kapasite resous imen yo ta bezwen pou yo ka kontwole moun
kap franchi fwontye an ilegalman nan zon sa yo. Gouvenman an te jere tou yon
liyn telefon ijans ki fonksyone 24 sou 24. Nimewo telefon sa a kapab resevwa apel
an franse epi kreyol; pat gen done ki te disponib sou efikasite liyn telefon sa a.

Depi Leta Repiblik Dominikeén te mete kom dat limit mwa d jwen 2015 pou trava-
ye migran anrejistre nan peyi sa a, Leta ayisyen te kowordone efo li avek ogani-
zasyon enténasyonal epi ONG pou resevwa Ayisyen Ki te expisle yo epi founi
sitwayen ayisyen avek dokiman. Sepandan, sistéem rejist sivil Leta ayisyen ki tou-
tan an disfonksyonman epi febles kapasite konsila li yo pou bay dokiman idanti-
fikasyon, fe ke anpil Ayisyen riske rete san papye nan Repiblik Dominikén kidonk
yo kapab fasilman pran nan depotasyon. Sa se de fakte de risk ki idantifye ki fe
moun vinn vilnerab pou tombe nan trafik. Premyer Dam Martine Moise te mennen
yon kampayn piblik pou bay tout timoun ki fet ann Ayiti batiste. Sevis byenet so-
syal lan te mete an plas egzijans ki pi seve pou paran ki tap cheche otorizasyon pou
timoun ki pat akonpaye vwayaje pou ale nan peyi Amerik di Sid yo. Ayiti pa gen
Iwa ni politik efektif pou regile rekrité travayé etranje ni pou anpeche fwod nan re-
kritman sa yo. Ministé Afé Sosyal ak Travay lan pat gen ase efektif ni resous pou



enspekte sit travay pou detekte endikate travay fose. Gouvénman an pat dispanse
oken fomasyon sou lit anti-trafik pou pesonel diplomatik li. Gouvenman an pat fe
efo pou li redwi demand pou komes séksyel avek travay fose.

KALITE TRAFIK KAP FET

Menm jan sa te rapote pandan senk (5) dénye ane yo, Ayiti se yon sous, yon pwen
tranzit epi yon peyi destinasyon pou gason, fanm avek timoun ki viktim
eksplwatasyon travay avek trafik seks. Majorite nan ka trafik ann Ayiti yo te gen
rapo ak timoun an seévitid domestik (restavék) ki souvan tonbe viktim abi, ki travay
san yo pa peye Yo, epi ki gen yon to skolarizasyon Ki pi ba anpil pase Iot timoun.
Nan mwa d desanm 2015, gouvénman an, an kolaborasyon avek 0ganizasyon
entenasyonal te soti yon rapo sou réstavek ki te jwenn ke yon timoun sou kat pa tap
viv avek paran biyolojik li, epi selon estimasyon ki fét, te genyen 286.000 timoun
mwens pase 15 an Ki te nan sityasyon sevitid domestik. Rapo an te bay kom
rekomandasyon pou Leta mete an plas mezi pou ampeche eksplwatasyon, san pa
bliye sevitid domestik; pwoteje timoun ki vilnerab yo epi ki viktim neglijans, abi,
vyolans oubyen eksplwatasyon, tankou pa egzanp trafik seksyel epi travay fose;
epi elabore epi adopte yon lwa pou pwoteksyon timoun. Yon rapo | ONU te fe soti
nan mwa d me 2015 te dokimante ka de moun ki nan misyon mentyen lape li ann
Avyiti ki te eksplwate seksyelman plis pase 225 fanm ayisyen ann echanj kont
manje, medikaman epi dives atik pou kay, ant ane 2008 epi 2014. Yon gwo kantite
timoun sove Kite kay kote yap travay yo oubyen kite fanmi kote yo soufri abi ak
maltretans, epi yo vinn tounen timoun lari. Resotisan peyi etranje ki se fanm, sitou
sitwayen Repiblik Dominikén avek Venezuela, ekspoze pou yo tombe amba trafik
seksyel epi travay fose ann Ayiti. Pami lot kouch vilnerab genyen timoun ki nan
sant dakey prive epi sant dakey ONG sponsorize; timoun ayisyen kap travay nan
sekte konstriksyon, agrikilti, lapéch, travay domestik, epi machann lari ann Ayiti
epi nan Repiblik Dominiken; moun ki deplase pou ale viv 10t kote anndan payi a an
konsekans Siklon Matthew epi tranblemandteé 2010 lan; moun ki soti nan fanmi
monoparantal kote chéf fanmi an se yon fanm epi fanmi ki genyen anpil timoun;
Ayisyen kap viv bo fwontyé avek Repiblik Dominikén lan; migran ayisyen, tankou
moun kap retounen soti Repiblik Dominiken, Brezil, Meksik, Etazini, oubyen
Bahamas; epi jenn ki LGBT]I ki souvan san domisil fiks epi ki rejete pa pwop
fanmi pa yo epi pa la sosyete. Timoun avek granmoun ayisyen vilnerab pou fwod
nan rekritman travaye epi yo asijeti ak travay fose, sitou an Repiblik Dominikén
epi 1ot peyi nan Karayib lan, Amerik di Sid, epi Etazini.



